
cando cumpran seis meses de idade, se separen da sua
nai ou saian da explotacion.

Tras a publicaciéon do Regulamento (CE) n.° 911/2004
da Comision, do 29 de abril de 2004, faise necesario modi-
ficar o Real decreto 1980/1998, do 18 de setembro, para
unha maior claridade e comprension por parte dos intere-
sados en canto aos prazos de notificaciéon dos nacemen-
tos de animais bovinos as autoridades competentes para
0 seu rexistro na base de datos, sen prexuizo da aplicabi-
lidade directa e inmediata dos citados regulamentos
comunitarios.

Na sua virtude, por proposta da ministra de Medio
Ambiente, e Medio Rural e Marino, de acordo co Consello
de Estado e logo de deliberacion do Consello de Ministros
na sua reuniéon do dia 8 de novembro de 2008,

DISPONO:

Artigo uUnico. Modificacion do Real decreto 1980/1998,
do 18 de setembro, polo que se establece un sistema
de identificacion e rexistro dos animais da especie
bovina.

O Real decreto 1980/1998, do 18 de setembro, polo
que se establece un sistema de identificacion e rexistro
dos animais da especie bovina, modificase da forma
seguinte:

Un. O artigo 13 substituese polo seguinte texto:

«Artigo 13.  Subministracion de informacion & base
de datos.

Os posuidores de animais, con excepcion dos
transportistas, quedan obrigados a comunicar a
autoridade competente, na forma que esta deter-
mine:

a) A informacion relativa aos nacementos de
animais na explotacion, indicando a data en que
tiveron lugar. Esa comunicacion deberase realizar
no prazo de sete dias contados a partir do nace-
mento do animal.

Non obstante, o dito prazo poderase computar
desde a data de colocacién das marcas auriculares,
que tera lugar como maximo nos vinte dias tras o
nacemento, sempre e cando ambas as datas non
dean lugar a confusion en ningun rexistro e, ade-
mais, non tivesen que ser colocadas antes por o
imponer asi o Regulamento (CE) n.° 1760/2000 e o
resto do dereito comunitario aplicable. Esta excep-
cidén non sera de aplicacion aos animais nacidos nas
explotacions autorizadas a ampliar o prazo maximo
para a colocacion das marcas auriculares ata seis
meses en aplicacion da Decisiéon 2006/28/CE da
Comision.

b) A informacién sobre as mortes de animais
acaecidas na explotacidon coas suas datas, nos sete
dias seguintes a tales acontecementos. A autoridade
competente podera determinar que esta comunica-
cion se substitua pola devolucion dos documentos
de identificacién prevista no artigo 11 deste real
decreto.

c) Todos os movementos de animais desde a
explotacion e cara a ela, de acordo co procedemento
e 0s prazos establecidos no artigo 10 deste real
decreto.».

Dous. Engadese unha nova disposicién derradeira
co seguinte texto:

«Disposicién derradeira primeira. Facultade de
modificacion.

Facultase o ministro de Medio Ambiente, e
Medio Rural e Marifo, para modificar as datas e os
prazos establecidos neste real decreto e, asi mesmo,

para modificar os anexos co fin de os adaptar a nor-
mativa comunitaria.»

Tres. A disposicion derradeira Unica pasara a deno-
minarse: «Disposicion derradeira segunda. Entrada en
vigor.»

Disposiciéon derradeira Unica. Entrada en vigor.

Este real decreto entrara en vigor o dia seguinte ao da
sta publicacion no «Boletin Oficial del Estado».

Dado en Madrid o 8 de novembro de 2008.
JUAN CARLOS R.

A ministra de Medio Ambiente, e Medio Rural e Marifo,
ELENA ESPINOSA MANGANA

19731 REAL DECRETO 1891/2008, do 14 de novem-

bro, polo que se aproba o Regulamento para a
autorizacion e o rexistro dos produtores de
sementes e plantas de viveiro e a sua inclusion
no Rexistro Nacional de Produtores. («tBOE» 294,
do 6-12-2008.)

A Lei 30/2006, do 26 de xullo, de sementes e plantas
de viveiro e de recursos fitoxenéticos, establece que o
Ministerio de Medio Ambiente, e Medio Rural e Marino
mantera o Rexistro nacional de produtores de sementes e
de plantas de viveiro no que se recollerd o conxunto das
autorizacions de produtores de sementes e de plantas de
viveiro realizadas, coa finalidade de facilitar a informa-
cion e divulgacién destas.

Coa citada Lei 30/2006, do 26 de xullo, cambiou o sis-
tema de autorizacidon existente até a data, e estableceuse
de forma xeral que o realizard a comunidade autonoma
onde radique a sede social do produtor.

Para dar publicidade as autorizaciéns e coordinar a
informacion destas, compre que as comunidades auténo-
mas comuniquen ao Ministerio de Medio Ambiente, e
Medio Rural e Marino todas as novidades que se produzan
en relaciéon con esas autorizaciéns e a sua inscricién no
Rexistro nacional de produtores de sementes e de plantas
de viveiro.

Igualmente, establécese nesa lei que os requisitos que
deben cumprir os produtores para poderen ser autoriza-
dos se sinalaran regulamentariamente.

O rexistro dos provedores de acordo coas condicions
que desenvolvan os Estados membros, establécese
tamén na Directiva 92/33/CEE, do Consello, do 28 de abril
de 1992, relativa & comercializacion dos chanténs de hor-
talizas e de materiais de multiplicacion de hortalizas dis-
tintos das sementes, na Directiva 92/34/CEE do Consello,
do 28 de abril de 1992, relativa & comercializacién de
materiais de multiplicacion de froiteiras e de pés de froiteira
destinados & producion fruticola, na Directiva 98/56/CE do
Consello, do 20 de xullo de 1998, relativa 4 comercializa-
cion dos materiais de reproducién das plantas ornamen-
tais e na Directiva 1999/105/CE do Consello, do 22 de
decembro de 1999, sobre a comercializacion de materiais
forestais de reproducion.

O Rexistro nacional de produtores de sementes e de
plantas de viveiro ten unha funcion basica para o control
e certificacion destes materiais de multiplicacion, asi
como para a transparencia do mercado e a defensa do
consumidor, e ten efectos a nivel nacional e comunitario.

O disposto neste real decreto enténdese sen prexuizo
do establecido no Real decreto 1709/1997, do 14 de no-
vembro, polo que se regula o acondicionamento de grans
destinados a sementeira.

Na elaboracion desta disposicion foron consultadas
as comunidades autbnomas e as entidades representati-
vas dos sectores afectados.

De acordo coa xurisprudencia do Tribunal Constitucio-
nal, a creacion dun rexistro Unico para todo o Estado com-
porta o exercicio de competencias normativas e de levar o
rexistro para garantir a centralizacién de todos os datos,
para os estritos efectos de informacién e publicidade e, para
este fin, de fixar as directrices técnicas e de coordinacidon
necesarias para garantir tal centralizacion.

Na sua virtude, por proposta da ministra de Medio
Ambiente, e Medio Rural e Marifo, logo de aprobacion da
ministra de Administracions Publicas, de acordo co Conse-
llo de Estado e logo de deliberacion do Consello de Minis-
tros na sua reunién do dia 14 de novembro de 2008,

DISPONO:

Artigo 1. Obxecto.

O obxecto desta disposicion é establecer as normas
basicas sobre a autorizacion e o rexistro dos produtores
de sementes e plantas de viveiro, asi como a estrutura e o
mantemento do Rexistro nacional de produtores de
sementes e de plantas de viveiro de acordo co previsto na
Lei 30/2006, do 26 de xullo, de sementes e plantas de
viveiro e de recursos fitoxenéticos.

Artigo 2. Autorizacion.

1. Todos os produtores de sementes e de plantas de
viveiro deberan estar autorizados pola comunidade auto-
noma onde radique a sua sede social. Enténdese por sede
social o lugar en que estea o centro da sua efectiva admi-
nistracién e direccion.

2. Cando as instalaciéns e medios necesarios para a
concesién desta autorizacidon se encontren en comunida-
des auténomas distintas a aquela en que se solicitou a
referida autorizacién, estas deberan emitir, por peticion da
comunidade autbnoma onde se presentase a citada solici-
tude, un informe que indique cantas circunstancias poidan
ser relevantes para a concesion desa autorizacion.

3. Excepcionalmente, no caso de que ao efectuarse a
solicitude de autorizacidon non se cumpran todos os requi-
sitos que se fixan na lexislacién vixente, sendén que se
presente un plan de actuacion e de instalaciéns, a autori-
zacion poderase conceder con caracter provisional por un
prazo de dous anos. Mentres dure a autorizacidn provisio-
nal o titular podera iniciar os procesos de producion baixo
control oficial, pero non podera comercializar ou poner no
mercado sementes ou plantas de viveiro. Unha vez com-
probado o cumprimento dos requisitos exixidos, a autori-
zacioén provisional converterase en definitiva e terd plenos
efectos desde o dia da sUa conversion.

4. A autorizacién terd efectos en todo o territorio
nacional.

5. Un produtor autorizado e rexistrado non precisa
inscribirse no Rexistro de comerciantes da comunidade
autonoma establecido no artigo 36.3 da Lei 30/2006, do 26
de xullo.

Artigo 3. Clasificacion dos produtores.

1. Os produtores clasificanse segundo a especie ou o
grupo de especies para o que foron autorizados, de
acordo co establecido no anexo g, se o regulamento téc-
nico da especie asi o recolle, poderanse clasificar en cate-
gorias de acordo co seguinte:

a) Produtor obtentor, son os que producen material
parental ou inicial das variedades ou clons obtidas por
eles ou das que son habentes causa, logo de traballo de
seleccion, e cuxo destino sexa a sua multiplicacién. Poden

producir asi mesmo sementes e plantas de viveiro de
base e, de ser o caso, de prebase.

b) Produtor seleccionador, son os que producen
semente ou plantas de viveiro de categoria inicial, base
ou, de ser o caso, de prebase. Esta producion podena rea-
lizar por si mesmos ou por agrupacion ou convenio con
outros produtores. Asi mesmo, poden producir sementes
e plantas de viveiro das restantes categorias.

c) Produtor multiplicador, son os que producen:

1.° Sementes ou plantas de viveiro de categoria cer-
tificada como resultado da multiplicacion de sementes ou
plantas de viveiro de base ou, de ser o caso, de sementes
certificadas.

2.° Para as especies en que os regulamentos técni-
cos admitan tres categorias de sementes certificadas,
estes produtores unicamente poderan producir sementes
das duas ultimas categorias.

3.° Sementes ou plantas de viveiro de categorias
estandar, CAC (conformitas agraria comunitatis) ou
comercial se estas categorias existen para a especie.

2. Os regulamentos técnicos correspondentes indi-
caran as categorias de produtores admitidas nas especies
reguladas e, de ser o caso, poderan establecer limitacions
suplementarias 4s sinaladas no punto 1 ou establecer
outras categorias de produtores.

3. Un mesmo produtor s6 pode estar rexistrado
simultaneamente, para unha mesma especie, como obten-
tor e como seleccionador.

Artigo 4. Condicidns xerais para a autorizacion dos pro-
dutores.

1. Ademais das condicions que se establecen neste
real decreto, os produtores deberan cumprir as que de
forma especifica establezan os correspondentes regulamen-
tos técnicos para cada especie ou grupo de especies.

2.  Os requisitos para a autorizacion como produtor-
obtentor son:

a) Ser obtentor, co-obtentor ou habente causa de
variedades.

b) Dispor do material inicial, parental, ou o correspon-
diente & primeira xeracion desas obtencions.

c) Dispor de técnicos especializados na materia, con
titulacién oficial adecuada, e do equipamento de labora-
torio e instalaciéns que require a execucion das suas fun-
ciéns e o control da calidade do material obtido, o seu
mantemento e a sla producion.

3. Os requisitos para a autorizacion como produtor
seleccionador son:

a) Dispor de técnicos especializados na materia, con
titulacion oficial adecuada, inspectores de campo e persoal
de laboratorio nos seus distintos niveis en niumero ade-
cuado aos seus plans de producion das especies para as
cales esta autorizado e cuxas funcions seran, segundo os
casos, dirixir ou realizar os traballos de seleccion, multiplica-
cién, inspeccion de campos, manipulacién de sementes e
plantas de viveiro, e analises e ensaios de laboratorio.

b) Dispor de campos suficientes para a obtencién da
semente ou material vexetal de base e, de ser o caso, de
xeracions anteriores 4 de base. A obtencion de semente
de base e material vexetal de base poddese realizar
mediante agricultores-colaboradores, ou por asociacion
con outros produtores seleccionadores, coas excepcions
que establezan os regulamentos técnicos.

c) Dispor de campos suficientes para o precontrol e
para o poscontrol das suas producions, de acordo cos
regulamentos técnicos especificos.

d) Dispor de instalacions capaces para o seu volume
de producion. No caso de sementes, estas instalacions
serdan completamente independentes das destinadas a

grans de utilizacion distinta & de sementes. As instala-
cions comprenderan:

1.° As de recepcién, seleccidon, preparacion, trata-
mento e envasado de sementes ou plantas de viveiro.

2.° Almacéns adecuados para a conservacion das
sementes ou plantas de viveiro producidas.

3.° Laboratorios suficientemente equipados para as
analises e controis das sementes ou plantas de viveiro.

4. Os requisitos para a autorizaciéon como produtor-
multiplicador son:

a) En caso de producion de sementes, disporan de
campos suficientes para a multiplicacion de semente, e
técnicos ou inspectores de campo suficientes para o seu
volume de producion. Ademais, cumpriran os requisitos
sinalados nas letras c) e d) establecidos para os produto-
res seleccionadores.

b) En caso de producién de plantas de viveiro, dispo-
ran dos medios técnicos e humanos acordes co seu pro-
ceso de producién, asi como dun sistema de control da
calidade do material producido ou comercializado, de
acordo coa memoria presentada.

5. Os produtores de especies cuxo regulamento téc-
nico non estableza unha clasificacién en categorias e os
de especies sen regulamento técnico, disporan dos
medios técnicos e humanos acordes co seu proceso de
producion, asi como dun sistema de control da calidade
do material producido ou comercializado, de acordo coa
memoria presentada.

6. Os produtores que soliciten a autorizacion debe-
rdn presentar unha memoria descritiva onde figure, de
forma adaptada as actividades e 4s especies que se pre-
tendan producir, o seguinte:

a) Proceso e métodos de producion.

b) Orixe do material.

c) Sistemas de control da calidade das sementes ou
plantas.

d) Persoal, medios e instalacions de que se dispdn
ou se prevé dispor e titulo de disposicion en canto a eses
medios e instalacions.

e) Programa de producion, importacion ou comer-
cializacion e calendario de actividades.

f) Bosquexo de localizacion das parcelas e instalacions.

Artigo 5. Rexistro das autorizacions.

1. A inscricién no rexistro das comunidades autdno-
mas efectuarase, para a especie ou grupo de especies soli-
citadas, de acordo cos grupos establecidos no anexo e, de
ser o caso, coa categoria de produtor que corresponda.

2. Coa inscricion no rexistro da autorizacion, adxudi-
caraselle ao titular un cddigo de rexistro individual que
facilitara a sua identificacion. O codigo de rexistro sera
Unico para cada titular e conservarase ainda que solicite a
modificacion das actividades citadas no artigo 7. O cédigo
de rexistro constara, polo menos, dos seguintes dixitos:

a) A identificacion ES de Espana.

b) Dous dixitos que identificaran a comunidade
autonoma que concedeu a autorizacion.

c) Dous dixitos que identificardn a provincia onde
ten a sede social.

d) Catro dixitos para a numeracion identificativa do
titular.

Artigo 6. Obrigas dos produtores.

1. Os produtores deberdn cumprir as seguintes obrigas:

a) Os produtores quedan obrigados a que o seu per-
soal técnico reciba a formacion pertinente.

b) A conservacion dos documentos, facturas de
compra ou venda, e rexistros escritos ou por outro medio

gue garanta unha conservacion duradeira, dos datos
correspondentes,

1.° As sementes e plantas de viveiro adquiridas ou
importadas para producion, almacenaxe ou comercializa-
cién ou rexistro de entradas.

2.° As sementes e plantas de viveiro en proceso de
producion.

3.° As sementes e plantas de viveiro expedidas a
terceiros ou rexistro de saidas.

4.° Aos controis e 4s tomas de mostras realizados no
material producido.

Estes documentos e rexistros estaran a disposicion
dos organismos oficiais responsables e conservaranse
para tal fin por un periodo de tres anos como minimo.

c) Permitirdn o acceso as persoas que realizan as
funciéns de inspeccion e toma de mostras asi como o
acceso aos documentos e rexistros citados na letra b).

d) A realizacidon anual das declaracions de cultivo e
de comercializacién de acordo co que sinalen os regula-
mentos técnicos especificos.

e) Calqueraoutra obriga que se estableza nos corres-
pondentes regulamentos técnicos especificos.

2. Cando os produtores autorizados queiran realizar
actividades adicionais ou distintas daquelas polas que
constan inscritos, deberanllo comunicar ao érgano com-
petente da comunidade autonoma, xuntando a documen-
tacion relativa 4 nova actividade, para que poida ser
modificada a autorizacidon, se se cumpren os requisitos
para iso e, en consecuencia, a sUa inscricién no rexistro.

3. lgualmente, os produtores autorizados comunica-
ran a autoridade competente da comunidade auténoma
os cambios que afecten as informacions e os datos ache-
gados na solicitude, asi como o cesamento na sua activi-
dade. No caso de cambio da sede social, esta comunica-
cién ira acompanada dunha solicitude de traslado do
expediente de autorizacién & comunidade auténoma
onde radique a nova sede social.

Artigo 7. Rexistro nacional de produtores de sementes e
de plantas de viveiro.

1. O Rexistro nacional de produtores de sementes e
de plantas de viveiro, adscrito a Direccién Xeral de Recur-
sos Agrarios e Gandeiros do Ministerio de Medio
Ambiente, e Medio Rural e Marino recollera, dos rexistros
de produtores de sementes e de plantas de viveiro exis-
tentes nas comunidades autonomas, os datos seguintes:

a) Nome, NIF ou CIF e codigo de rexistro do produtor.

b) Domicilio social, teléfono, fax e correo electrénico.

c) Especies ou grupo de especies para as cales esta
autorizado e rexistrado.

d) Categoria de produtor de acordo coa clasificacion
dos produtores do artigo 3 deste real decreto, de ser o caso.

e) Data de autorizacion.

2. As autoridades competentes das comunidades
autdbnomas comunicaran con caracter inmediato & Direc-
cion Xeral de Recursos Agricolas e Gandeiros as inscri-
cidéns realizadas, cos datos anteriormente citados, asi
como as baixas e cambios acontecidos.

3. A Oficina Espanola de Variedades Vexetais, da
Direccion Xeral de Recursos Agricolas e Gandeiros, sera
o organo encargado de manter actualizado o citado
rexistro.

Artigo 8. Coordinacion.

1. O Ministerio de Medio Ambiente, e Medio Rural e
Marino, en colaboracion coas comunidades auténomas,
establecerd os pardmetros que permitan a constitucién

do Rexistro nacional de produtores de sementes e de
plantas de viveiro nunha base de datos informatizada.

2. O Ministerio de Medio Ambiente, e Medio Rural e
Marino, en colaboracién coas comunidades auténomas,
establecera os protocolos técnicos necesarios que permitan
a conexion dos rexistros autondmicos co Rexistro nacional
de produtores de sementes e de plantas de viveiro.

Disposicién adicional Unica. Liberdade de circulacion,
establecemento e prestacion de servizos.

As comunidades auténomas, no desenvolvemento
deste real decreto, garantiran a plena aplicacion do esta-
blecido na Directiva 2006/123/CE do Parlamento Europeo
e do Consello, do 12 de decembro de 2006, relativa aos
servizos no mercado interior, en especial nos seus capitu-
los lll «Liberdade de establecemento dos prestadores» e
IV «Libre circulacion de servizos».

Disposicién transitoria Unica. Produtores de sementes e
plantas de viveiro autorizados con anterioridade.

1. Todos os produtores de sementes e plantas de
viveiro autorizados na data da entrada en vigor deste real
decreto, conforme o que estableceu a Lei 11/1971, do 30 de
marzo, de sementes e plantas de viveiro, tanto os que
tenan concedido algun titulo de produtor coma os inscritos
no Rexistro provisional de produtores de plantas de viveiro,
se incluiran de oficio no Rexistro nacional de produtores de
sementes e de plantas de viveiro e nos respectivos rexis-
tros autondmicos.

2. Os numeros de rexistro adxudicados aos produto-
res autorizados e rexistrados anteriormente a data da
entrada en vigor deste real decreto, poderanse conservar,
no espazo reservado para os dixitos do titular previstos
no artigo 6, sempre que iso non cause confusién cos
adxudicados as novas autorizacions.

3. As comunidades auténomas adaptaran ao novo
coédigo as autorizacidons existentes de produtores cuxa
sede social radique en cada unha delas, e comunicaranllo
a Direccion Xeral de Recursos Agricolas e Gandeiros nun
prazo de dous meses.

Disposicién derrogatoria Unica. Disposicions derrogadas.

No momento de entrada en vigor deste real decreto
quedan derrogados os seguintes preceptos e disposicidns:

a) O artigo 8.° do Regulamento xeral sobre produ-
cion de sementes e plantas de viveiro, aprobado polo
Decreto 3767/1972, do 23 de decembro.

b) Os puntos 31, 31 bis, 32, 33, 34, 35, 36, 37 e 38 da
Orde do 23 de maio de 1986 pola que se aproba o Regula-
mento xeral técnico de control e certificacion de sementes
e plantas de viveiro.

c) A Orde do 14 de setembro de 1972, pola que se
crea o Rexistro provisional de produtores de plantas de
viveiro.

Disposiciéon derradeira primeira. Titulo competencial.

Este real decreto ditase ao abeiro do artigo 149.1.13.% da
Constitucion, que lle atrible ao Estado a competencia exclu-
siva sobre as bases e coordinacién da planificacién xeral da
actividade econdémica.
Disposicién derradeira segunda. Entrada en vigor.

Este real decreto entrara en vigor o dia seguinte ao da
sua publicacién no «Boletin Oficial del Estado».

Dado en Madrid o 14 de novembro de 2008.
JUAN CARLOS R.

A ministra de Medio Ambiente, e Medio Rural e Marino,
ELENA ESPINOSA MANGANA

ANEXO

Especies e grupos de especies para a autorizacion e rexistro de produtores

Grupo de especies

Especies

1.A. Froiteiras de pebida e|Prunus armeniaca, Prunus amigdalus, Prunus doméstica, Prunus salicina, Prunus

avium, Prunus cerasifera, Prunus pérsica, e especies dos xéneros Malus, Pyrus e

carabuna.
Cydonia.
1.B. Oliveira. Especies do xénero Olea.
1.C. Citricos. Especies da familia Rutaceas.
1.D. Subtropicais. Especies dos xéneros Musa e Persea.
1.E. Amorodo. Especies do xénero Fragaria.
1.F

Outras froiteiras con regu-|Juglans regia, especies dos xéneros Pistacia, Corylus Rubus, Ribes e Vaccinium.

lamento técnico.

Outras froiteiras sen regula- | Especies de froiteiras non reguladas.

2
mento técnico.
3. Vide. Vitis L.
4. Aromaticas.
5. Ornamentais.
6. Forestais.
7. Fungos cultivados.
8. Viveiros de horticolas.
9. Cereais.
10. Millo e sorgo.
1. Oleaxinosas.
12. Téxtiles.
13. Forraxeiras e pratenses.

14. Sementes horticolas.

correspondente.
15. Remolacha. Remolacha azucreira.
16. Pataca de sementeira. Pataca.

Todas as especies aromaticas, condimentarias e medicinais.

Todas as especies de uso ornamental.

Todas as especies de uso forestal.

Todas as especies de fungos utilizadas na producién mediante cultivo.

Todas as especies reguladas no correspondente regulamento técnico.

Arroz, avea, cebadas, centeo, trigos, triticale.

Millo, sorgo, pasto do Sudan.

Cartamo, colza, xirasol, lino oleaxinoso, soia.

Algoddn, canabo, lino téxtil.

Chicharo (forraxeiro e proteaxinoso) e todas as demais especies incluidas no regula-
mento técnico correspondente.

Chicharo (horticola) e todas as demais especies incluidas no regulamento técnico




